
ТАҚРИЗИ МУҚАРРИЗИ РАСМЙ 
ба диссертатсияи Давлатзода Дилшод Маҳмадзариф дар мавзуи 
«Ҷавобгарии ҷиноятй барои ҷиноятҳо ба муқобили амнияти иттилоотӣ» 
барои дарёфти дараҷаи илмии номзади илмҳои ҳуқуқшиносй аз рӯйи 
ихтисоси 12.00.08 - Ҳуқуқи ҷиноятй ва криминология; ҳуқуқи иҷрои 
ҷазои ҷиноятӣ. ш. Душанбе, 2025 сол

Мутобиқати мавзуъ ва муҳтавои диссертатсия ба шиносномаи 
ихтисоси илмӣ. Диссертатсияи Давлатзода Дилшод Маҳмадзариф дар мавзуи: 
«Ҷавобгарии ҷиноятӣ барои ҷиноятҳо ба муқобили амнияти иттилоотӣ» барои 
дарёфти дараҷаи илмии номзади илмҳои ҳуқуқшиносӣ аз рӯйи ихтисоси 
12.00.08 - Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ, ки 
аз рӯйи он ба шурои диссертатсионӣ мувофиқи фармоиши Комиссияи олии 
аттестатсионии назди Президента Ҷумҳурии Тоҷикистон аз санаи 7 январи 
соли 2022, №16/шд ҳуқуқи қабули диссертатсияҳо барои ҳимоя дода шудааст, 
мувофиқ мебошад. !

Мубрамии мавзуи таҳқиқ. Тараққиёти босуръати илм ва технология 
боиси густариши васеи технологияҳои иттилоотӣ дар тамоми бахшҳои ҳаёти 
ҷомеа гардидааст.

Ҳукумати Ҷумҳурии Тоҷикистон низ бо назардошти ин раванд, ҷорӣ 
намудани технологияҳои иттилоотиро дар соҳаҳои гуногуни ҷомеа талаб 
менамояд. Дар ҳамин замина, Президента Ҷумҳурии Тоҷикистон муҳтарам 
Эмомалӣ Раҳмон дар Паёми худ ба Маҷлиси Олии Ҷумҳурии Тоҷикистон аз 
28 декабри соли 2024 пешниҳод карданд, ки солҳои 2025-2030 ҳамчун 
«Солҳои рушди иқтисоди рақамӣ ва инноватсия» эълон шаванд. Таъкид 
гардид, ки бояд ба такмили заминаҳои ҳуқуқӣ, рушди сармояи инсонй ва 
таъмини амнияти киберӣ таваҷҷуҳи аввалиндараҷа дода шавад.

Бо вуҷуди манфиатҳои зиёд, истифодаи густурдаи технологияҳои 
иттилоотй дар тамоми соҳаҳо мушкилоти навро низ ба вуҷуд овардааст. Дар 
қатори онҳо ҷиноятҳое махсус фарқ мекунанд, ки бо истифода аз 
технологияҳои иттилоотӣ анҷом дода мешаванд ва ба манфиатҳои давлат, 
ҷомеа ва шаҳрвандон зарари ҷиддӣ мерасонанд.

Ин муносибатҳои нав пайдоиши намудҳои нави ҷиноятҳоро ба вуҷуд 
оварданд, ки дар Кодекси ҷиноятии Ҷумҳурии Тоҷикистон дар боби 28 
«Ҷиноятҳо ба муқобили амнияти иттилоотй» пешбинӣ шудаанд. Қонуни 
Ҷумҳурии Тоҷикистон «Дар бораи ҳифзи иттилоот» аз 2 декабри соли 2022 
мақсадҳои асосии ҳифзи иттилоотро муайян кардааст, ки пешгирии дуздӣ, 
ихроҷ, гумшавӣ, ғалат маънидодкунй ва нусхабардории ғайриқонунии 
иттилоот аз ҷумлаи онҳо мебошанд. !1



Бо вуҷуди санадҳои меъёрии ҳуқуқии қабулшуда, афзоиши сатҳи 
истифодаи ғайриқонунии технологияҳо ба зиёд шудани шумораи 
ҳуқуқвайронкуниҳо мусоидат кардааст.

Дар Стратегиям давлатии «Технологияҳои иттилоотию коммуникатсионӣ 
барои рушди Тоҷикистон» зарурати такмили заминаҳои ҳуқуқй, фароҳам 
овардани шароити ягонагии фазой иттилоотӣ ва рафъи монеаҳои идоравй 
таъкид шудааст. Истифодаи васеи технологияҳои рақамӣ, компютерӣ ва 
телекоммуникатсионӣ имкон медиҳад, ки ҷомеаи имрӯза ҳамчун ҷомеаи 
иттилоотӣ тавсиф карда шавад.

Бо дарназардошти таҳдидҳои нав, Кодекси ҷиноятии Тоҷикистон 
ҷавобгариро барои ҷиноятҳои вобаста ба технологияҳои компютерӣ муқаррар 
намудааст. Аммо, дар таҷрибаи ҳуқуқтатбиқкунӣ камбудиҳои муайян дар ин 
самт ошкор гардидаанд, ки ба мушкилот дар муайян кардани таркиби 
ҷиноятҳо ва дурустии ҳуқуқтатбиқкунӣ оварда мерасонанд.

Омори расмӣ нишон медиҳад, ки дар солҳои охир сатҳи ҷинояткорӣ дар 
соҳаи амнияти иттилоотй тағйирёбии назаррас доштааст. Барои беҳтар 
намудани самаранокии мубориза бо ин ҷиноятҳо, зарур аст, ки қонунгузории 
ҷиноятӣ минбаъд такмил дода шуда, меъёрҳои ҳуқуқӣ дақиқтар гардонида 

‘шаванд ва дастурҳои методӣ барои мақомоти ҳифзи ҳуқуқ таҳия шаванд.
Дар илми ҳуқуқи ҷиноятй ҳанӯз масъалаҳое вуҷуд доранд, ки таҳлили 

муфассалро тақозо мекунанд, аз ҷумла, дараҷаи хавфнокии ҷиноятҳо, 
хусусиятҳои объективию субъективии онҳо ва камбудиҳои ҳуқуқӣ дар 
ҷараёни криминализатсия ва декриминализатсия. Набудани истилоҳоти 
ягонаи хуқуқй ва тадқиқоти кофии илмӣ низ мушкилоти муайянеро эҷод 
менамоянд.

Омӯзиши таҷрибаи байналмилалӣ дар ин соҳа муҳим мебошад. Бисёр 
кишварҳои хориҷӣ механизмҳои самараноки мубориза бо ҷиноятҳои 
компютериро таҳия намудаанд, ки метавонанд барои такмили қонунгузории 
миллӣ истифода шаванд. I

Ниҳоят, масъалаи зарурати ҷорӣ намудани меъёрҳои нави ҳуқуқй ё хориҷ 
намудани меъёрҳои кӯҳнашуда ҳанӯз кушода боқӣ мемонад. Барои муайян 
кардани самаранокии меъёрҳои мавҷуда, таҳқиқоти ҳамаҷонибаи илмӣ зарур 
мебошад.

Аз ин рӯ, омӯзиши амиқи масъалаҳои ҳуқуқи ҷиноятй дар соҳаи амнияти 
иттилоотй, арзёбии ҳамаҷонибаи кирдорҳои барои ҷомеа хавфнок ва таҳияи 
пешниҳодҳои мушаххас барои такмили Кодекси ҷиноятии Ҷумҳурии 
Тоҷикистон муҳим ва саривақтӣ мебошад.

Дараҷаи навгонии натиҷаҳо дар диссертатсия ва нуқтаҳои илмие, ки 
ба ҳимоя пешниҳод мешаванд. Навгонии илмии таҳқиқоти мазкур дар он аст, 

ки ин диссертатсия аввалин таҳқиқоти ҳамаҷонибаи мушкилоти ҷиноятҳо дар 
соҳаи амнияти иттилоотй дар Ҷумҳурии Тоҷикистон мебошад. Ҳангоми 
таҳқиқот рушди қонунгузории ватанӣ, таҳлили муқоисавӣ-ҳуқуқии 
қонунгузории ҷиноятии давлатҳои хориҷй, баррасии хусусиятҳои объективӣ 
ва субъективии ҷиноятҳо ва дигар масъалаҳои марбут ба мавзӯи мазкур ба 
таври системавй омӯхта шудаайд.

Дар раванди таҳқиқот масъалаҳои зерин ба таври муфассал баррасӣ 
гардидаанд:

- дар асоси омӯзиш ва таҳлили адабиёти илмӣ, мафҳумҳои асосии дар 
боби 28 Кодекси ҷиноятии Ҷумҳурии Тоҷикистон истифодашаванда баррасӣ 
ва таҳлил гардида, истилоҳоти нав таълиф ва пешниҳод шудаанд;

- гузаронидани таҳлили муқоисавии қонунгузории ҷиноятӣ оид ба 
ҷавобгарй барои ҷиноятҳои марбут ба амнияти иттилоотй дар давлатҳои 
пасошуравӣ ва кишварҳои пешрафтаи хориҷӣ;

- исбот намудани зарурати такмил до дани моддаҳои 298-3 04-и Кодекси 
ҷиноятии Ҷумҳурии Тоҷикистон дар сатҳи илмии диссертатсионӣ;

- таҳияи пешниҳодҳои мушаххас дар мавриди муайян кардани объекта 
бевосита, тарафи объективй, субъект ва тарафи субъективии ҷиноятҳои дар 

‘моддаҳои мазкур пешбинишуда.
Асоснокй ва эътимоднокии хулосаю тавсияҳои дар диссертатсия 

ифодаёфта. Асосноккунии хулосаҳо ва пешниҳодҳои ин таҳқиқот аз 
натиҷаҳои омӯзиши ҳамаҷонибаи масъалаҳои ҳуқуқии ҷиноятӣ дар соҳаи 
амнияти иттилоотй бармеоянд. Рисолаи мазкур, ки аввалин таҳқиқоти 
мукаммали мушкилоти ҷиноятҳои вобаста ба амнияти иттилоотй дар 
Ҷумҳурии Тоҷикистон мебошад, рушди қонунгузории миллӣ ва таҷрибаи 
байналмилалиро дар ин самт ба таври муназзам мавриди баррасӣ қарор 
додааст. Омӯзиши адабиёти илмӣ имкон дод, ки мафҳумҳои калидӣ ва 
истилоҳоти ҳуқуқӣ ба таври аниқ ва равшан таъриф ва пешниҳод карда 
шаванд, ки ин барои татбиқи самараноки меъёрҳои ҳуқуқй дар амал муҳим аст.

Асоснокй ва эътимоднокии хулосаю тавсияҳои дар диссертатсия 
ифодаёфта ба таҳлили амиқ ва ҳамаҷонибаи маводди эмпирикӣ, аз ҷумла, 
омори Вазорати корҳои дохилии Ҷумҳурии Тоҷикистон дар бораи ҷиноятҳо ба 
муқобили амнияти иттилоотй ва таҷрибаи амалии мақомоти ҳифзи ҳуқуқ дар 
солҳои 2019-2024 асос ёфтааст. Муаллиф маводди зиёди тафтишотй ва 
парвандаҳои ҷиноятиро дар судҳои ҷумҳурй таҳлил намуда, тавассути 
гузаронидани таҳлилҳои назариявӣ ва амалӣ, санҷиши дурустии маълумотҳо, 
хулосаҳои илмӣ ва амалй пешниҳод кардааст.

Ҳаҷми кофии маводди таҳлилшуда, ки дар асоси он натиҷаҳои таҳқиқот 
ҳосил шудаанд, инчунин, нашр шудани натиҷаҳои диссертатсия дар 

мақолаҳои илмӣ, эътимоднокии онро пурра тасдиқ менамоянд. Тавсияҳои 
пешниҳодшуда ба таҳлилҳои муқоисавӣ-ҳуқуқии қонунгузории ҷумҳурй ва 
давлатҳои хориҷй вобаста ба масъалаҳои амнияти иттилоотй, асос ёфтаанд. 
Дар маҷмӯъ, асоснокӣ ва эътимоднокии натиҷаҳои илмии диссертатсия бо 
усулҳои дақиқи методологӣ, таҳлили маводди кофии таҳқиқотӣ ва манбаъҳои 
илмии муътамад таъмин карда'шудаанд.

Ҳаҷм ва сохтори диссертатсия. Сохтори рисолаи илмии Давлатзода 
Дилшод Маҳмадзариф дар мавзуи: «Ҷавобгарии ҷиноятӣ барои ҷиноятҳо ба 
муқобили амнияти иттилоотй», барои дарёфти дараҷаи илмии номзади илмҳои 
ҳуқуқшиносӣ аз рӯйи ихтисоси 12.00.08 - Ҳуқуқи ҷиноятӣ ва криминология; 
ҳукуқи иҷрои ҷазои ҷиноятӣ (илмҳои ҳуқуқшиносӣ) аз рӯйхати ихтисорот, 
муқаддима, се боб, ҳафт зербоб, хулоса ва номгӯйи адабиёт (маъхазҳо) иборат 
буда, ҳаҷми умумии диссертатсия 197 саҳифаро дар бар мегирад.

Дар муқаддима асоснокии интихоби мавзуъ шарҳ дода шуда, мушкилоте, 
ки дар назария ва амалияи татбиқи меъёрҳои ҳуқуқӣ оид ба ҷиноятҳои 
компютерй мавҷуданд, муайян мегарданд. Маҳз ҳамин мушкилот зарурат ва 
аҳаммияти мавзуи мазкурро таъкид менамоянд. Ҳамчунин, дар муқаддима 
мақсаду вазифаҳо, объекту предмета таҳқиқ, навгониҳои илмй, аҳаммияти 

‘ амалии натиҷаҳои бадастовардашуда муайян шудаанд.
Дар боби якум «Мафҳуми ҷиноятҳо ба муқобили амнияти иттилоотӣ ва 

низоми онҳо», ки аз се зербоб иборат мебошад, масъалаҳои калидии зерин 
баррасй гардидааст: муайян кардани мафҳуми ҷиноятҳои мавриди назар, 
таснифоти онҳо ва хусусиятҳои танзими ҳуқуқии чунин ҳуқуқвайронкуниҳо 
дар кишварҳои хориҷӣ.

Аз ҷумла, муаллиф дар боби мазкур қайд менамояд, ки яке аз мушкилоти 
асосӣ дар ин самт муайян намудани мафҳуми аниқи «ҷиноятҳо ба муқобили 
амнияти иттилоотй» мебошад. Ба андешаи муаллиф, ҳангоми коркарди 
таърифи мафҳум ва моҳияти ҷиноятҳо ба муқобили амнияти иттилоотй, пеш 
аз ҳама, зарар аст, ки мафхумҳои «иттилоот», «амният» ва «иттилооти 
компютерй» муайян шуда, баъдан дар асоси ин мафҳумҳо мафҳуми «Ҷиноятҳо 
ба муқобили амнияти иттилоотӣ» дода шавад (саҳ. 24 диссертатсия).

Муаллиф дар доираи боби мазкур баён медбрад, ки мафҳуми «ҷиноятҳо 
ба муқобили амнияти иттилоотй», «ҷиноятҳо дар соҳаи иттилооти 
компютерй» ва «ҷиноятҳои компютерй» мафҳумҳои баробармаъно нестанд. Ба 
таври асоснок таъкид мешавад, ки мафҳуми «ҷиноятҳои компютерй» нисбат 
ба мафҳуми «ҷиноятҳо ба муқобили амнияти иттилоотй» васеътар буда, он 
тамоми кирдорҳои марбут ба иттилооти компютерй, кирдорҳои бо вайрон 
кардани қоидаҳои истифодаи компютерҳо, системаҳо ё шабакаҳои 
вобастабударо дар бар мегирад (саҳ. 42 диссертатсия).4



Дар ин боб, инчунин, масъалаҳои таснифи ҷиноятҳо ба муқобили амнияти 
иттилоотй мавриди таҳлил қарор дода шудааст. Муаллиф дар натиҷаи омузиш 
ва таҳлили қонунгузории ҷиноятӣ, андешаҳои олимон вобаста ба ин масъала 
иброз медорад, ки таснифи ҷиноятҳои компютерӣ вобаста ба объекта таҷовузи 
ҷиноятӣ мумкин аст, аз рӯйи хусусияти зараре, ки ба иттилооти компютерӣ 
расонидашаванда, вобаста ба усӯлҳои содир намудани ҷиноят ва шакли гуноҳ 
амалӣ карда шавад (саҳ 51-52 диссертатсия).

Дар боби дуюми ин таҳқиқот «Таҳлили ҳуқуқӣ-ҷиноятии аломатҳои 
объективны ҷиноятҳо ба муқобили амнияти иттилоотй» ҷанбаҳои ҳуқуқии 
ҷиноятии ҷиноятҳое, ки ба соҳаи амнияти иттилоотй алоқаманданд, баррасӣ 
мегарданд. Дар доираи ин боб таҳлили муфассали аломатҳои объективии 
ҷиноятҳои мазкур гузаронида шудааст.

Муаллиф дар доираи ин боб объекта хелӣ, намудӣ ва объекта бевоситаи 
ҷиноятҳои мазкурро таҳлил намуда, ба таври асоснок ба хулоса омадааст, ки 
объекта бевоситаи ин ҷиноятҳо муносибатҳои ҷамъиятие мебошанд, ки 
вобаста ба таъмини амнияти иттилоотй ва тартиби истифодабарии иттилооти 
дар система ё шабакаи компютерй, ё дар махзани мошинҳо нигохдошташуда 
ба вуҷуд меоянд. Объекта иловагии таркибҳои ҷиноятҳо ба муқобили амнияти 
Иттилоотй - ҳуқуқу озодиҳо ва саломатии шаҳрвандон мебошанд, ки таҳти 
тахдиди поймолшавй қарор мегиранд (саҳ. 100 диссертатсия).

Дар боби дуюм, инчунин, аломатҳои тарафи объекивии ҷиноятҳо ба 
муқобили амнияти иттилоотй мавриди таҳлил карор дода шудааст. Дар боби 
мазкур муаллиф хусусиятҳои калидии тарафи объективӣ, механизмҳои 
содиршавии онҳо ва оқибатҳои ҳуқуқии чунин ҷиноятҳоро муайян намудааст.

Муаллиф тарафи объективии ҳар яке аз ҷиноятҳои дар боби 28 КҶ ҶТ 
муқарраршударо таҳлил намуда баён медорад, ки «сохтори тарафи объективии 
ҷиноятҳои баррасишаванда дорой хусусиятҳои ба худ хос мебошад. Ин 
ҷиноятҳо пеш аз ҳама аз якдигар аз рӯйи тарафи объективй, яъне хусусиятҳои 
кирдори (ҳаракат ё беҳаракатии) барои ҷамъият хавфнок, тафовут доранд» 
(саҳ.103 диссертатсия).

Зимни таҳлили тарафи объективии ин ҷиноятҳо муаллиф ба таври асоснок 
баён медорад, ки мушкилоти бештарро муайян намудани зарари моддй ба 
миён меорад, зеро андозаи чунин зарар вобаста ба ҷиноятҳои мазкур бевосита 
дар қонуни ҷиноятӣ муайян нашудааст (саҳ.НЗ). Барои дақиқтар татбиқ 
намудани меъёрҳои боби 28 КҶ ҶТ пешниҳод мешавад, ки м.299 КҶ ҶТ эзоҳ 
бо мазмуни зайл пурра карда шавад: «Дар ин боб таҳти мафҳуми зарари ҷиддӣ 
зараре фаҳмида мешавад, ки он аз андозаи нишондиҳанда барои ҳисобҳо 200 
маротиба зиёд бошад» (саҳ.114).

Дар боби сеюм «Аломатҳои субъективии ҷиноятҳо ба муқобили амнияти 5



иттилоотӣ» мавриди таҳлил қарор дода шудааст.
Дар боби мазкур хусусиятҳои аломатҳои субъективны ҷиноятҳо ба 

муқобили амнияти иттилоотӣ, масъалаи субъект ва тарафи субъективны 
ҷиноятҳое, ки дар бобы 28 КҶ Ҷумҳурии Тоҷикистон пешбинӣ шудаанд, 
мавриди баррасй қарор гирифтааст.

Муаллиф дар бобы мазкур иброз медорад, ки субъекты ин ҷиноятҳо 
шахси воқеии умумӣ буда, синни ҷавобгарии ҷиноятӣ аз 16-солагй муайян 
шудааст. Аммо паст карданы синни ҷавобгарӣ то 14-солагӣ, танҳо дар 
ҳолатҳои фаро расидани оқибатҳои вазнини ҷиноят (масалан, барои содир 
намудани ҷинояте, ки дорои аломатҳои вазнинкунанда мебошад) мантиқй ба 
назар мерасад. Дар асоси ин назар таҷрибаи кишварҳои хориҷӣ қарор дорад, 
ки дар онҳо ҷавобгарии ҷиноятӣ барои кирдорҳби ба ҳамин монанд аз синни 
14 ё 15-солагй муайян шудааст. Ғайр аз ин, оқибатҳои ҷиноятҳои 
баррасишаванда метавонанд зарари вазнин ба ҷабрдидагон расонида (қ. 2 м. 
298, м. 273, қ. 3 м. 301, м. 304 КҶ ҶТ) ё бо ҷиноятҳои ба моликият вобаста 
(дуздй, қасдан нобуд кардани молу мулк ва ғайра) алоқаманд бошанд, ки 
ҷавобгарии ҷиноятӣ барои онҳо тибқи КҶ Ҷумҳурии Тоҷикистон аз синни 14- 
солагӣ фаро мерасад. Бинобар ин, пешниҳод мешавад, ки ба номгӯйи 

‘ ҷиноятҳое, ки дар қ. 2 м. 23 КҶ ҶТ пешбинӣ шудаанд, инчунин, таркибҳои 
ҷиноятҳои мазкур низ ворид карда шаванд (саҳ.147).

Дар боби 3, инчунин, тахдили ҳуқуқй- ҷиноятии аломатҳои 
вазнинкунандаи ҷиноятҳои пешбинишуда дар моддаҳои 298-304 КҶ ҶТ амалӣ 
гардидааст. Таркиби вазнинкунандаи ҷиноят навъе аз таркиби асосӣ мебошад, 
ки бо мавҷуд будани аломатҳои иловагӣ тавсиф мегардад, ки хавфи ҷамъиятии 
кирдори дар таркиби асосӣ зикршударо ба таври назаррас зиёд мекунанд.

Муаллиф ба таври асоснок баён медорад, ки аломати вазнинкунанда дар 
б. “а” қ. 2 м. 299 КҶ ҶТ пешбинишуда - «бо роҳи ғайриқонунӣ даромадан ба 
системаи ё шабакаи компютерй алоқаманд бошад» амалан муқаррароти м. 298 
КҶ Ҷумхурии Тоҷикистонро, ки ҷавобгариро барои дастрасии ғайриқонунӣ ба 
иттилооти компютерй пешбинй мекунад, такрор менамояд. Дар асл, ин 
аломати вазнинкунанда пурра бо м. 298 КҶ ҶТ фаро гирифта шудааст. Аз ин 
рӯ, мантиқӣ ва асоснок аст, ки ин аломат аз таркиби ҷинояти дар м. 299 КҶ ҶТ 
пешбинишуда хориҷ карда шавад. Чунин иқдом имкон медиҳад, ки такрори 
зиёдатии меъёрҳои ҳуқуқӣ дар қонунгузории чиноятӣ бартараф гардад 
(саҳ.163). I

Хулоса аз 11 банди аҳаммияти назариявӣ дошта ва 6 банди ба такмили 
қонунгузорӣ равонашуда иборат мебошад.

Дар хулоси таҳқиқоти мазкур бо дарназардошти таҳлили ҳамаҷониба ва 
муқоисавии масъалаҳои ҷиноятҳо дар соҳаи амнияти иттилоотй, зарурати 

такмили қонунгузории ҷиноятии Ҷумҳурии Тоҷикистон пешниҳод шудааст. 
Дар хулоса пешниҳодҳои мушаххас ҷиҳати беҳтар намудани моддаҳои 298- 
304-и Кодексы ҷиноятӣ ва муайян намудани аломатҳои объективӣ ва 
субъективны ҷиноятҳо пешниҳод гардиданд. Хулосаҳои таҳқиқот заминаи 
назариявию амалиро барои мақомоти ҳифзи ҳуқуқ фароҳам оварда ва ба 
беҳтар шудани сатҳи амнияти йттилоотй мусоидат намуда метавонанд.

Аҳаммияти илмӣ, амалй, иқтисодй ва иҷтимоии натиҷаҳои 
диссертатсия. Аҳаммияти таҳқиқот дар он зоҳир мегардад, ки муаллиф 
мақсад ва вазифаҳои дар назди худ гузоштаро ба таври комплексӣ баррасӣ 
намудааст. Таҳқиқоти гузаронидашуда ба рушди минбаъдаи илми ҳуқуқи 
ҷиноятй ва дигар илмҳои ба мавзуи мазкур алоқаманд мусоидат хоҳад кард. 
Натиҷаҳои таҳқиқоти диссертатсионӣ имкон медиҳанд, ки мушкилоти 
мавҷудаи назариявии мафҳумҳои ба мавзуи ма?кур рабтдошта, тавзеҳ дода 
шаванд. Инчунин, натиҷаҳои таҳлил ба пайдоиши тасаввурот оид ба маҷмуи 
воситаҳои қонунии мубориза бар зидди ҷиноятҳои ба муқобили амнияти 
итттилоотй мусоидат намуда, барои таҳқиқоти минбаъда дар ин соҳа замина 
мегузоранд. Хулосаву пешниҳодоти дар рисола таҳиянамудаи муаллиф 
метавонанд дар самтҳои зерин истифода гарданд: такмили фаъолияти 

‘қонунгузорй дар соҳаи мубориза ба муқобили амнияти иттилоотӣ; дар амалияи 
ҳуқуқтатбиқнамоии мақомоти судй ва тафтишоти пешакӣ зимни омода 
намудани Қарорҳои Плену ми Суди Олии Ҷумҳурии Тоҷикистон бо мақсади 
татбиқи дуруст ва якхелаи қонунгузорӣ оид ба ҷавобгарии ҷиноятӣ барои 
ҷиноятҳо ба муқобили амнияти иттилоотӣ; дар корҳои илмӣ-таҳқиқотӣ 
ҳангоми бурдани коркардҳои минбаъда дойр ба мавзуи диссертатсия ва дар 
ҷараёни таълим дар муассисаҳои таҳсилоти олий касбй.

Аҳаммияти иқтисодии натиҷаҳои рисола аз имконияти коҳиши хароҷот 
ва зарарҳои молиявй, ки дар натиҷаи ҷиноятҳои вобаста ба технологияҳои 
иттилоотй ба вуҷуд меоянд, иборат мебошад. Бо такмили қонунгузории 
ҷиноятӣ ва тақвияти амнияти иттилоотй, фаъолияти иқтисодӣ ва тиҷоратии 
муассисаҳо дар муҳити рақамӣ бештар муҳофизат мешавад.

Аҳаммияти иҷтимоии натиҷаҳои таҳқиқот дар баланд бардоштани сатҳи 
амнияти шахсӣ ва ҷамъиятӣ дар фазой иттилоотй зоҳир мегардад. Бо такмили 
заминаи ҳуқуқии соҳаи амнияти иттилоотй ва пешгирии ҷиноятҳои марбут ба 
он, боварии ҷомеа ба технологияҳои рақамӣ ва муоширатҳои электронӣ 
афзоиш ёфта, ин раванд ба рушди устувори иҷтимой мусоидат менамояд.

Нашри натиҷаҳои таҳқиқ аз рӯйи мавзуи диссертатсия.
Нуктаҳои асосии назариявй ва амалии ба ҳимоя пешниҳодшудаи муаллиф 

дар 8 мақолаи илмй, ки аз он 4 мақола дар маҷаллаҳои тақризшавандаи 
Комиссияи олии аттестатсионии назди Президента Ҷумҳурии Тоҷикистон ба 

табъ расонида шудаанд.
Шумораи маводди чопшуда ба банди 35 Тартиби додани дараҷаҳои илмй, 

ки бо қарори Ҳукумати Ҷумҳурии Тоҷикистон аз 30 июни соли 2021, №267 (бо 
тағйиру иловаҳо аз 26 июли соли 2023, №295) тасдиқ шудааст, мувофиқ 
мебошад.

Мутобиқати барасмиятдарории диссертатсия ба талаботи Комиссия 
олии аттестатсионии назди Президенти Чумҳурии Тоҷикистон.

Диссертатсияи Давлатзода Дилшод Маҳмадзариф ба талаботи банди 31 ва 
33 Тартиби додани дараҷаҳои илмй, ки бо Қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, мутобиқат 
менамояд. Диссертатсия аз ҷониби муаллиф мустақилона навишта туда, 
дорой мазмун ва мантиқи ягонаи дохилй мебошад. Сатҳи навгонии илмии 
диссертатсионӣ, нуктаҳои илмй ва пешниҳоду тавсияҳои амалие, ки ба ҳимоя 
пешниҳод шудаанд, мақолаҳои илмй ва маърузаҳо дар конференсияҳои илмию 
амалӣ саҳми шахсии муаллифро тасдиқ менамоянд. Инчунин, тарзи навишт, 
масъалагузорй ва услуби таҳқиқоти илмй саҳми шахсии муаллифи 
диссертатсияро нишон медиҳад.

Автореферат, ки аз диссертатсия бармеояд, ба талаботи Тартиби до дни 
дараҷаҳои илмй, ки бо Қарори Ҳукумати Ҷумхурии Тоҷикистн аз 30-июни 
соли 2021, таҳти №267 тасдиқ шудааст, ҷавобгӯ мебошад.

Бо вуҷуди баҳои мусбате, ки дар тақриз баён гардид, дар рисолаи мазкур 
баъзе камбудиҳо, ҳолатҳои баҳсталаб, ғалатҳои оморй, имлои грамматикӣ ҷой 
доранд, ки дар байни онҳо ҳолатҳои зеринро метавон ҷудо намуд:

1. Муаллиф дар саҳифаи 45 диссертатсия менависад, ки пешниҳод карда 
мешавад, ки номгузории Фасли XII ва боби 28 «Ҷиноятҳо ба муқобили 
амнияти иттилоотӣ» тағйир дода шуда, он ба таври «Ҷиноятҳо ба муқобили 
амнияти иттилооти компютерӣ» муқаррар карда шавад, зеро мафҳуми амнияти 
иттилоотӣ аз доираи таркибҳои ҷинояти дар боби 28 КҶ ҶТ пешбинӣ гардида 
берун баромада, васеъ мебошад». Ба фикри мо хуб мешуд муаллиф баръакс 
номи фасл ва бобро нигоҳ дошта, дигар таркибҳоро дар ин боб муттаҳид 
менамуд.

2. Дар рисола ба масъалаи ҷудо намудани ҷиноятҳои вобаста ба 
технологияҳои иттилоотй аз дигар ҷиноятҳои анъанавй, ки метавонанд бо 
истифодаи технологияҳои муосир содир шаванд, ба таври кофӣ таваҷҷуҳ дода 
нашудааст.

3. Дар рисола масъалаи тафсири дақиқи аломатҳои Рбъективии ҷиноятҳои 
иттилоотӣ ва таъсири онҳо ба муайян кардани дараҷаи хавфи ҷамъиятии 
ҷиноятҳо кофӣ равшан нест. Муаллиф танҳо бо нишон додани баъзе аз 
аломатҳои тарафи объективии ин ҷиноятҳо дар умум маҳдуд шудааст, ки8



дарки аломатҳои ҳуқуқи ҷиноятии ҷиноятҳои мушаххаси ба муқобили 
амнияти иттилоотӣ равонашударо мушкил мегардонад.

Эродҳо ва камбудиҳои зикршуда, дар маҷмуъ, аҳаммияти назариявию 
амалии диссертатсияи макурро коста намекунанд ва ба муҳтавои кор таъсири 
манфии зиёд намерасонанд.

Дар маҷмуъ, диссертатсияи Давлатзода Дилшод Маҳмадзариф дар 
мавзуи: «Ҷавобгарии ҷиноятӣ барои ҷиноятҳо ба муқобили амнияти 
иттилоотӣ» барои дарёфти дараҷаи илмии номзади илмҳои ҳуқуқшиносй аз 
рӯйи ихтисоси 12.00.08 - Ҳуқуқи ҷиноятӣ ва криминология; ҳуқуқи иҷрои 
ҷазои ҷиноятӣ (илмҳои ҳуқуқшиносӣ) пешниҳод шудааст, дар сатҳи баланди 
илмй ба анҷом расида, ба талаботи бандҳои 31, 33,34 ва 35 Тартиби додани 
дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 июни 
соли 2021, таҳти №267 тасдиқ шудааст, мувофиқ буда, муаллифи он сазовори 
дарёфти дараҷаи илмии илмии номзади илмҳои ҳуқуқшиносӣ аз рӯйи 
ихтисоси номбаршуда мебошад.

Муқарризи расмӣ:

